
Milwaukee Health Department Qhib Chaw Txhaj Tshuaj COVID-19 nyob ntawm North 
Division thiab South Division High Schools rau Tag Nrho Cov Pej Xeem Hauv Lub Nroog  
Tsis tas li, Lub Chaw Kuaj Mob nyob ntawm American Family Field Hloov Cov Hnub Kuaj Mob 

thiab Cov Sij Hawm Ua Hauj Lwm Rau Qhov Yog Lub Caij Ntaus Baseball Lawm 
 
Milwaukee Health Department qhov chaw txhaj tshuaj nyob ntawm North Division thiab South 
Division High Schools txais tos tag nrho cov pej xeem nyob hauv nroog Milwaukee, hnub nyug 16 
thiab siab dua, tuaj txhaj tshuaj COVID-19.  Yav tag los, tsuas yog txhaj tshuaj rau cov neeg nyob rau 
ib cov zip codes hauv lub nroog xwb. 
 
North Division High School nyob ntawm 1011 West Center Street thiab South Division High School 
nyob ntawm 1515 West Lapham Boulevard qhib txhaj tshuaj rau hnub Monday txog rau Friday thaum 
10:00 am txog rau 4:00 pm mus txog lub 4 Hlis Ntuj tim 16 uas tsis tas teem sij hawm.  Lub chaw txhaj 
tshuaj nyob ntawm Wisconsin Center, 401 West Wisconsin Avenue, qhib rau txhua tus neeg ua tsim 
nyog txhaj tshuaj thiab teem sij hawm, tsis tas li, cov chaw muab tshuaj (pharmacies) thiab cov chaw 
kho mob tseem txhaj tshuaj ntxiv mus rau cov pem xeem tib yam. 
 
“Peb xav kom muaj neeg coob li coob tau mus txhaj tshuaj kom sai thiab ua kom yooj yim.  Qhib ib 
cov chaw txhaj tshuaj nyob rau hauv zej zog yuav pab kom peb ua tau raws li lub hom phiaj,” tus 
Thawj Tswj Commissioner Kirsten Johnson hais.  “Qhov hloov no ua rau kom peb siv tau ob lub chaw 
no los txhaj txhuaj rau cov neeg kom coob es thiaj li siv cov chaw no kom tsim nyog.” 
 
Kev kuaj mob COVID-19 tseem yog Health Department ib lub tswv yim tseem ceeb uas yuav txo tau 
tus kab mob, thiab lub chaw txhaj tshuaj loj nyob ntawm American Family Field hloov qhov chaw, 
thiab sij hawm ua hauj lwm. 
 
Pib hnub Monday, 4 Hlis Ntuj tim 12, kev kuaj mob nyob ntawm lub chaw ntaus baseball qhov chaw 
nres tsheb yuav yog hnub Monday, Wednesday, Friday thiab Saturday txij 9:00 am txog 3:00 pm.  
Qhov chaw txhaj tshuaj txav mus rau ntawm qhov chaw nres tsheb sab hnub tuaj (east parking lot), uas 
tis lub npe hu ua “Yount” lot, lub lim piam no.  
 
Vim hais tias muaj ntaus pob nyob rau ntawm American Family Field, yuav tsis kuaj mob rau hnub 
Wednesday 4 Hlis Ntuj tim 14 los yog hnub Wednesday, 4 Hlis Ntuj tim 28. 
 
Muaj ntaub ntawm qhia txog kev txhaj tshuaj thiab kuaj mob nyob ntawm milwaukee.gov/coronavirus. 

